
COMISIÓN INFORMATIVA ESPECIAL DE CONTAS, FACENDA E RECURSOS 
HUMANOS
ACTA da mencionada comisión informativa, correspondente ao día 19 de novembro de 
2025
Ás 16.43 horas do día 19 de novembro de 2025, reúnese a Comisión Informativa Especial 

de Contas, Facenda e Recursos Humanos, en sesión ordinaria, na sala de xuntas da 

Deputación Provincial, coa asistencia dos seguintes deputados e deputadas:

Presidente: D. Luís Menor Pérez

Deputados/as do Grupo Popular:
D.ª Marta Nóvoa Iglesias 

D.ª Patricia Torres Madureira

D. Jorge Pumar Tesouro

D.ª M.ª del Carmen González Quintela

D. Manuel Seoane Rodríguez

Deputados/as do Grupo Socialista:
D. Álvaro Vila Araújo

D.ª Susana Rodríguez Estévez

D. Xosé Carlos Valcárcel Doval

D. Emilio Luís Díaz Vidal

Deputados/as do BNG: 

D.ª María José Mangana Guede

D. Bernardo Varela López

Deputados de Democracia Ourensana: 
D. Antonio Fernández Martín

D. Gonzalo Pérez Jácome

Secretario: D. Juan Marquina Fuentes 

Interventora accidental: D.ª María Begoña Álvarez Matos

Seguidamente, iniciouse o tratamento dos asuntos incluídos na orde do día, do xeito que se 

reflicte a continuación:

1º.- APROBACIÓN DA ACTA DA SESIÓN ANTERIOR, CORRESPONDENTE Á DO DÍA 
22 DE OUTUBRO DE 2025 (EXP. Nº 2025/56H/CI).-
A Secretaría Xeral deu traslado do borrador da acta da sesión anterior, correspondente á 

ordinaria do día 22 de outubro de 2025.

Non se producen intervencións e, por maioría dos membros presentes, a comisión adopta o 

seguinte acordo:

Aprobar a acta da sesión ordinaria da Comisión Informativa Especial de Contas, Facenda e 

Recursos Humanos do día 22 de outubro de 2025, conforme co borrador elaborado pola 

Secretaría Xeral.

2º.- FIXACIÓN DE PREZOS PÚBLICOS DE EDICIÓNS DO PLAN ANUAL DE 
PUBLICACIÓNS DE 2025 (EXP. Nº 2025/22955C).-
D.ª Marta Novoa Iglesias, do Grupo Popular, expón o contido da proposta da Presidencia.

Non se producen intervencións e, co voto a favor do Grupo Popular (6) e a abstención do 

Grupo Socialista (4), do BNG (2) e de Democracia Ourensana (2), a comisión ditamina 

favorablemente a adopción, por parte do Pleno, do seguinte acordo: 

1. Fixar o prezo dunha obra sobre a Vía da Plata ao seu paso por Ourense, da que son 

autores Manuel Garrido y Mª Eugenia Muñoz, que próximamente editará a 

Deputación Provincial.

2. De conformidade co artigo 12 da ordenanza reguladora do Servizo de Publicacións 

da Deputación (BOP, nº 265 do martes, 19 de novembro de 2013), para poder 

vender dita publicación, deberá fixarse un prezo público, que en base ao artigo 14 de 

dita ordenanza deberá cubrir como mínimo o custo real e efectivo da edición, que 

neste caso é o seguinte: 

- Deseño e maqueta e impresión: 15.496 € (IVE incluído)

- Revisión lingüística: 511,32 € (IVE incluído)

- Total:16.007,32 €, para 400 exemplares. 

Polo que o P.V.P. estimado para cada exemplar sería de 40,02 €.

3. En base ao artigo 14.2 da Ordenanza de Publicacións: «poderán establecerse prezos 

bonificados, por debaixo do custo do servizo, nos seguintes supostos: a) Edicións 

cuxa difusión entre o público se considere de especial interese social ou cultural», a 

sección de Arquivo e Publicacións considera que, para a correcta difusión desta ruta 

xacobea, esta obra debería bonificarse, polo que se acorda un prezo de venta ao 

público de 25 € + 4% IVA.

3º.- DELEGACIÓN NA DEPUTACIÓN PROVINCIAL DO EXERCICIO DAS 
COMPETENCIAS DE XESTIÓN, LIQUIDACIÓN, INSPECCIÓN E RECADACIÓN 
TRIBUTARIA EN PERÍODO VOLUNTARIO DA TAXA POLO ABASTECEMENTO, 
DEPURACIÓN E SANEAMENTO DO CONCELLO DE BOBORÁS (EXP. Nº 
2025/23922K).-
D.ª Marta Novoa Iglesias, do Grupo Popular, expón o contido da proposta da Presidencia.

Non se producen intervencións e, co voto a favor do Grupo Popular (6) e do BNG (2) e a 

abstención do Grupo Socialista (4) e de Democracia Ourensana (2), a comisión ditamina 

favorablemente a adopción, por parte do Pleno, do seguinte acordo:

Aceptar a delegación de competencias efectuada polo concello de Boborás a favor da 

Deputación Provincial, mediante acordo plenario de data 30 de outubro de 2025, para a 

xestión, liquidación, inspección e recadación tributaria en período voluntario, que abarcará a 

revisión dos actos ditados da Taxa polo abastecemento, depuración e saneamento do 

Concello de Boborás, nas mesmas condicións que o resto de tributos que xa ten delegados, 

sendo en todo caso de aplicación as seguintes condicións xerais:

a) O contido da delegación abranguerá o exercicio de todas as facultades necesarias 

para a realización da xestión tributaria, liquidación e recadación voluntaria e 

executiva, ditando todos os actos administrativos necesarios para a xestión dos ditos 

procedementos, incluída a emisión da providencia de constrinximento e resolución 

dos recursos administrativos contra os actos de recadación executiva.

b) Para o exercicio da competencia delegada o concello debería remitir as oportunas 

certificacións da relación de debedores dos últimos catro anos para os efectos de 

poder iniciar a recadación en executiva, así como, en relación ás débedas anteriores 

aos últimos catro anos certificación de que as débedas non están prescritas e 

indicará as diferentes datas de notificación da débeda en executiva, en relación ao 

tributo ou ingreso de dereito público ao que se refire.

c) A taxa para satisfacer polo concello pola prestación do servizo de recadación en 

voluntaria será a resultante de aplicarlles ás cantidades efectivamente recadadas de 

padróns, liquidacións, altas e outros ingresos non periódicos o tipo de gravame único 

do 5% e a taxa pola prestación do servizo de recadación en período executivo será o 

100% da recarga de constrinximento que debe pagar o debedor tributario, conforme 

co establecido no artigo 6, apartados a) e b) da Ordenanza fiscal reguladora da taxa 

pola prestación dos servizos de xestión, inspección e recadación da Deputación 

Provincial de Ourense. A Deputación deducirá da transferencia do importe recadado 

a cantidade correspondente á taxa liquidada, sen prexuízo da notificación da dita 

liquidación na forma prevista no artigo 9 da Ordenanza fiscal.

d) A presente delegación entrará en vigor unha vez aceptada pola Deputación 

Provincial, publicándose no Boletín Oficial da Provincia e no Diario Oficial de Galicia 

para xeral coñecemento. A presente delegación estará vixente por un período de 

catro anos, prorrogándose tacitamente por períodos iguais de catro anos se 

ningunha das partes manifesta expresamente a súa vontade en contra, 

comunicándoo á outra cunha antelación non inferior a 6 meses á súa finalización ou 

á de calquera dos períodos de prórroga.

4º.- DELEGACIÓN NA DEPUTACIÓN PROVINCIAL DO EXERCICIO DAS 
COMPETENCIAS DE XESTIÓN TRIBUTARIA, LIQUIDACIÓN E RECADACIÓN EN 
VOLUNTARIA E EXECUTIVA E REVISIÓN DOS ACTOS DITADOS DA TAXA POLO 
ABASTECEMENTO DE AUGA DOMICILIARIA E CANON DA AUGA DO CONCELLO DE 
CENLLE (EXP. Nº 2025/23924T).-
D.ª Marta Novoa Iglesias, do Grupo Popular, expón o contido da proposta da Presidencia.

Non se producen intervencións e, co voto a favor do Grupo Popular (6) e do BNG (2) e a 

abstención do Grupo Socialista (4) e de Democracia Ourensana (2), a comisión ditamina 

favorablemente a adopción, por parte do Pleno, do seguinte acordo:

Aceptar a delegación de competencias efectuada polo concello de Cenlle a favor da 

Deputación Provincial, mediante acordo plenario de data 1 de outubro de 2025, para a 

xestión tributaria, liquidación e recadación voluntaria e executiva, así como a revisión dos 

actos ditados dos seguintes tributos e ingresos de dereito público:

- Taxa polo abastecemento de auga domiciliaria e demais conceptos incluídos no 

ciclo da auga.

- Canon da auga (salvo as facultades de recadación executiva e revisión dos actos 

ditados nesa vía),

nas condicións recollidas no acordo de delegación do concello de Cenlle, sendo en todo 

caso de aplicación as seguintes condicións xerais:

a) O contido da delegación abranguerá o exercicio de todas as facultades necesarias 

para a realización da xestión tributaria, liquidación e recadación voluntaria e 

executiva, ditando todos os actos administrativos necesarios para a xestión dos ditos 

procedementos, incluída a emisión da providencia de constrinximento e resolución 

dos recursos administrativos contra os actos de recadación executiva.

b) Para o exercicio da competencia delegada o concello debería remitir as oportunas 

certificacións da relación de debedores dos últimos catro anos para os efectos de 

poder iniciar a recadación en executiva, así como, en relación ás débedas anteriores 

aos últimos catro anos certificación de que as débedas non están prescritas e 

indicará as diferentes datas de notificación da débeda en executiva, en relación ao 

tributo ou ingreso de dereito público ao que se refire.

c) A taxa para satisfacer polo concello pola prestación do servizo de recadación en 

voluntaria será a resultante de aplicarlles ás cantidades efectivamente recadadas de 

padróns, liquidacións, altas e outros ingresos non periódicos o tipo de gravame único 

do 5% e a taxa pola prestación do servizo de recadación en período executivo será o 

100% da recarga de constrinximento que debe pagar o debedor tributario, conforme 

co establecido no artigo 6, apartados a) e b) da Ordenanza fiscal reguladora da taxa 

pola prestación dos servizos de xestión, inspección e recadación da Deputación 

Provincial de Ourense. A Deputación deducirá da transferencia do importe recadado 

a cantidade correspondente á taxa liquidada, sen prexuízo da notificación da dita 

liquidación na forma prevista no artigo 9 da Ordenanza fiscal.

d) A presente delegación entrará en vigor, unha vez aceptada pola Deputación 

Provincial, o 1 de xaneiro de 2026, publicándose no Boletín Oficial da Provincia e no 

Diario Oficial de Galicia para xeral coñecemento. A presente delegación estará 

vixente por un período de catro anos, prorrogándose tacitamente por períodos iguais 

de catro anos se ningunha das partes manifesta expresamente a súa vontade en 

contra, comunicándoo á outra cunha antelación non inferior a 6 meses á súa 

finalización ou á de calquera dos períodos de prórroga.

5º.- APROBACIÓN INICIAL DO ORZAMENTO XERAL DA DEPUTACIÓN PROVINCIAL 
DE OURENSE, DO ORGANISMO AUTÓNOMO INORDE E DO CONSORCIO PROVINCIAL 
DE OURENSE PARA A PRESTACIÓN DO SERVIZO CONTRA INCENDIOS E 
SALVAMENTO (EXP. Nº 2025/22250M).-
D.ª Marta Novoa Iglesias, do Grupo Popular, expón o contido da proposta da Presidencia. 

A continuación explica as liñas xerais do orzamento, que ascende a unha cantidade de 

110.475.000,00 € e supón un incremento do 11,50 % respecto do exercicio anterior. A 

continuación desagrega as novidades máis salientables dos diferentes capítulos e 

aplicacións orzamentarias. Finaliza que se trata duns orzamentos prudentes, xa que a 

primeira información sobre as entregas a conta do Estado aínda se publicou na data de onte 

mediante unha nota de prensa do goberno. Manifesta que as novas que chegan do goberno 

central son malas, xa que a pesar de confirmar que as entidades locais no seu conxunto 

teñen superavit orzamentario, o teito de gasto previsto redúcese para os exercicios 2027 e 

2028, e non hai ningunha noticia sobre a supresión das regras fiscais ou a aprobación dos 

investimentos financeiramente sostibles. Finaliza indicando que queda a disposición da 

comisión para calquera dúbida que lle queiran formular ao respecto.

Don Bernardo Varela López, do BNG, sinala que como veñen facendo nos exercicios 

anteriores presentarán emendas ao orzamento que se propón, se ben recoñece que a 

inclusión da totalidade do Plan Cooperou deixa pouca marxe de manobra. Engade que no 

Pleno debaterán sobre esta proposta de orzamento e as alternativas que presentará o seu 

grupo político.

Don Álvaro Vila Araújo, do Grupo Socialista, sinala que tamén lle trasladará á 

Presidencia algunhas alegacións por se se ten a ben telas en conta para o orzamento 2026 

que se presenta. Sobre o Plan Cooperou manifesta que se ben se cumpre co acordado no 

relativo ás contías, non se cumpre no relativo á porcentaxe que supón o plan con respecto á 

totalidade do Orzamento.

Fai uso da palabra a Presidencia para manifestar que os acordos se referían a dotar o plan 

por importe de dezasete, dezaoito, dezanove e vinte millóns sucesivamente nas diferentes 

anualidades e que se está a cumprir escrupulosamente, e que non hai ningún compromiso 

respecto ás porcentaxes sobre o total do orzamento.

Non se producen máis intervencións e, co voto a favor do Grupo Popular (6) e a abstención 

do Grupo Socialista (4), do BNG (2) e de Democracia Ourensana (2), a comisión ditamina 

favorablemente a adopción, por parte do Pleno, do seguinte acordo:

1º.- Aprobar inicialmente o orzamento xeral da Deputación Provincial de Ourense, do 

organismo autónomo INORDE e do Consorcio Provincial de Ourense para a Prestación de 

Servizo contra Incendios e Salvamento para o ano 2026, co detalle que figura nos resumos 

seguintes:

A) ENTIDADE LOCAL
Estado de gastos:

Capítulo 1.- Gastos de persoal 42.000.000,00 €

Capítulo 2.- Gastos correntes en bens e servizos 28.636.427,67 €

Capítulo 3.- Gastos financeiros 50.000,00 €

Capítulo 4.- Transferencias correntes 20.824.687,20 €

Capítulo 5.- Fondo de consistencia 300.000,00 €

Capítulo 6.- Investimentos reais 9.803.885,13 €

Capítulo 7.- Transferencias de capital 8.560.000,00 €

Capítulo 8.- Activos financeiros 300.000,00 €

Capítulo 9.- Pasivos financeiros 0,00 €

Total gastos 110.475.000,00 €

Estado de ingresos:

Capítulo 1.- Impostos directos 5.372.000,00 €

Capítulo 2.- Impostos indirectos 4.338.400,00 €

Capítulo 3.- Taxas, prezos públicos e outros ingresos 12.077.246,62 €

Capítulo 4.- Transferencias correntes 87.482.534,00 €

Capítulo 5.- Ingresos patrimoniais 882.819,38 €

Capítulo 6.- Alleamento de investimentos reais 6.000,00 €

Capítulo 7.- Transferencias de capital 16.000,00 €

Capítulo 8.- Activos financeiros 300.000,00 €

Capítulo 9.- Pasivos financeiros 0,00 €

Total ingresos 110.475.000,00 €

B) INORDE:
Estado de gastos:

Capítulo 1.- Gastos de persoal 1.548.578,04 €

Capítulo 2.- Gastos correntes en bens e servizos 1.056.216,40 €

Capítulo 4.- Transferencias correntes 117.000,00 €

Capítulo 5.- Fondo de continxencia 30.971,56 €

Capítulo 6.- Investimentos reais 437.000,00 €

Capítulo 7.- Transferencias de capital 75.000,00 €

Capítulo 8.- Activos financeiros 18.000,00 €

Total gastos 3.282.766,00 €

Estado de ingresos:

Capítulo 3.- Taxas, prezos públicos e outros ingresos 2.520,00 €

Capítulo 4.- Transferencias correntes 3.256.161,88 €

Capítulo 5.- Ingresos patrimoniais 5.709,12 €

Capítulo 7.-  Transferencias de capital 375,00 €

Capítulo 8.- Activos financeiros 18.000,00 €

Total ingresos 3.282.766,00 €

C) CONSORCIO PROVINCIAL DE OURENSE PARA A PRESTACIÓN DE SERVIZO 
CONTRA INCENDIOS E SALVAMENTO:

Estado de gastos:

Capítulo 1.- Gastos de persoal 5.227.709,95 €

Capítulo 2.- Gastos correntes en bens e servizos 1.198.140,05 €

Capítulo 3.- Gastos financeiros 150,00 €

Capítulo 6.- Investimentos reais 50.000,00 €

Capítulo 8.- Activos financeiros 4.000,00 €

Total gastos 6.480.000,00 €

Estado de ingresos:

Capítulo 3.- Taxas, prezos públicos e outros ingresos 90.000,00 €

Capítulo 4.- Transferencias correntes 6.386.000,00 €

Capítulo 8.- Activos financeiros 4.000,00 €

Total ingresos 6.480.000,00 €

2º.- Aprobar as bases de execución do orzamento xeral, segundo figuran no expediente.

3º.- Aprobar os cadros de persoal, que se dividen en persoal funcionario, laboral e eventual, 

de acordo co artigo 126 do Texto refundido das disposicións legais vixentes en materia de 

réxime local, aprobado por Real decreto lexislativo 781/1986.

4º.- De acordo co artigo 169 da LRFL, o orzamento xeral será exposto ao público, logo de 

anuncio previo no Boletín Oficial da Provincia, polo prazo de 15 días hábiles, durante os que 

os interesados poderán examinalo e presentar reclamacións ante o Pleno. O orzamento 

considerarase definitivamente aprobado se durante o citado prazo non se presentasen 

reclamacións.

6º.- MOCIÓNS DE URXENCIA.- Non se presentan.

7º.- ROGOS E PREGUNTAS.- Non se formulan.

E, ás 17.04 horas, dáse por finalizada a reunión, redactándose a presente acta que se 

asinará electronicamente. Dou fe.

